
Seduta tat-2 ta' Ottubru, 2008

Citazzjoni Numru. 409/2007

Global Capital Fund Advisors Limited (C 25703)
VS

Awtorita’ ghas-Servizzi Finanzjarji ta” Malta; Avukat
Generali tar-Repubblika

[I-Qorti:

Rat ir-rikors ta’ Global Capital Fund Advisors Limited
ipprezentat fl-14 ta” Frar, 2008.

Rat ir-risposta tal-Awtorita ghas-Servizzi Finanzjarji ta’
Malta.

Rat li, ghalkemm debitament notifikat bir-rikors, |-Avukat
Generali ma pprezenta ebda twegiba ghall-istess.

Pagna 1 minn 3
Qrati tal-Gustizzja

Permezz tal-fug imsemmi rikors is-socjeta’ rikorrenti ged
titlob li tigi msejjha fil-kawza s-socjeta’ Global Funds
Sicav plc kif ukoll il-Prim Ministru u I-Ministru tal-Finanzi.

[I-Qorti tinnota illi I-iskop tal-kawza odjerna huwa li jigu
dikjarati nulli u mhassra regolamenti permezz ta’ Awviz
Legali u cirkolari tal-awtorita™ intimata mahruga li ged tigi
mitluba wkoll id-danni kawzati bl-istess regolamenti u
cirkolari.

L-ebda wahda mit-talbiet fir-rikors promotur li ta bidu ghal
din il-kawza ma tista’ tigi bl-ebda mod diretta lejn is-
socjeta’ li taghha ged tintalab il-kjamata fil-kawza.

[I-Qorti hawn tirreferi ghal dak li rriteniet il-Qorti tal-Appell
filkkawza Wismayer vs Wismayer fid-19 ta” Mejju, 1995 u
cioe li “.. IFkjamata in kawza ghandha tinghata dejjem
f'dawk il-kazijiet li fihom, jekk ma tinghatax, I-effett prattiku
jkun semplicement li I-identika kawza terga” tinbeda fuq
atti simili (jekk mhux identici) bl-addizjoni tal-persuni
mhollija barra bhala konvenuti”.

Ukoll fl-26 ta’ Novembru, 1964 fil-kawza Cilia vs
Panzavecchia (Imh. Caruana Curran) il-Qorti sostniet illi
‘biex ma jsirx abbuz ta’ dan [-istitut, it-terz li tieghu jintalab
is-sejha fil-kawza jkun verament persuna li ghandha
komunanza ta’ nteress fil-kawza, b'mod i jista jigi
eventwalment kundannat jew liberat, jew, anki jekk ma
jissodissfax dan ir-rekwizit, ikun almenu persuna li mis-
sejha forzata taghha fil-kawza jkunu jistghu jigu rikavati
vantaggi ohrajn ghall-amministrazzjoni tal-gustizzja bejn il-
kontraenti originali”.

F dan I-isfond u wkoll fil-kuntest tal-insenjament ta” dawn
iI-Qrati fil-materja, din il-Qorti tichad it-talba ghas-sejha fil-
kawza tas-socjeta’ Global Funds Sicav plc u peress illi ma
saret ebda opposizzjoni la min-naha tal-Awtorita’
konvenuta u langas mill-Avukat Generali ghat-talba ghall-
kjamata fil-kawza tal-Prim Ministru u |-Ministru tal-Finanzi,
tilga™ t-talba u tordna li jissejjhu fil-kawza |-Prim Ministru u
I-Ministru tal-Finanzi.

